
Halo, mi save askem
yu wan samting?

Hem i talem se bae i
kanselem visa blong mi sapos
mi komplen. Mi luk se mi no
save mekem wan samting.

Eksploitesen?
Mi no andastanem
gud hemia.

Sapos wan bos i fosem ol woka blong wok plante
haoa tumas - speseli sapos oli nogat spel - hemia
tu i save kam wan fasin blong eksploitesen.

Ol Proteksen blong ol Migrant Woka

Yes, olsem wanem?

Nogat! Yu save mekem wan samting.
Yu mas save se ol bos oli no save kanselem ol visa.

Ol loa blong wokples long saed blong pei blong ol woka i
semak homo homata sapos wan woka i kam long wan narafala
kantri o hem i blong Ostrelia. Mo sapos wan bos hem i
tritim nogud yu from yu stap long wan visa, fasin ia oli
kolem eksploitesen.

I gat ol rul we ol bos oli mas folem. I homata
se yu kam long narafala kantri. Bos blong yu
i no save mekem fasin blong eksploitesen
long yu o tretenem yu se bae i kanselem visa.

Yes, hemia tu wan
kaen eksploitesen!

Nomata yu wok long wanem kaen indastri,
bos blong yu i hogat raet blong mekem
nogud long yu from visa blong yu.

I gat ol narafala pipol yu save go luk
olgeta blong kasem sapot.

Bae mi mekem
wanem?

(ol woka we i kam long ol narafala kantri)

Bos blong mi i stap pem mi smol moa bitim ol narafala
we oli mekem semak wok - nomo from mi kam long wan
narafala kantri.

Be narasamting se bos ia hem i stap mekem wan fasin we oli
kolem eksploitesen long wokples. Mo long Ostrelia, fasin ia
hem i go agensem loa! Bae oli save mekem hem i faen long
bigfala mane o hem i save go long kalabus.

[FAEN]

Sapos wah bos i holemtaet paspot blong woka,
hemia tu wan eksploitesen. Sapos wan bos i givim
ples blong slip olsem pat blong wok, i gat ol loa we
hem i mas folem blong mekem sua se haos ia i no
fulap tumas mo hem i mas sef.

Mi gat wan fren long wan narafala kampani
we bos blong hem i stap tajem hem mo
toktok nogud long hem i mekem hem i
harem nogud. Olsem wanem long fasin ia?

Yu save ripotem bos ia. I gud blong pasem nem
blong hem mo talemaot ol fasin blong hem blong
helpem olgeta sapos oli mas mekem wan
investigesen. Sapos yu givim nem blong yu hemia
i save help tu, be yu save jus blong no givim.




